
				এই পাতাটির মুদ্রণ সংশোধন করা প্রয়োজন। 
■ 輯 " የ "
শরণাগতি УЧЕ
১ সঙ্গ করিবে না ; কেন না, উহারাও অত্যন্ত অসৎ । অসৎসঙ্গ
করিলে সৰ্ব্বাৰ্থহানি ও অধঃপতন হয়
ন তথাস্য ভবেন্মোহো বদ্ধশ্চ ন্যপ্ৰসঙ্গতঃ । যোষিৎসঙ্গাদযথা পুংসো তথা তৎসঙ্গিসঙ্গতঃ ॥
( उl: ७|७>|७१ ) অন্য বিষয়ে আসক্তিতে জীবের ততদূর মোহ ও বন্ধ হয় न–बउ কামিনীতে আসক্তি ও কামিনীতে আসক্ত পুরুষের আসক্তিতে হয়। “কৃষ্ণ আমাকে অবশ্য রক্ষা করিবেন”—এই বিশ্বাসূচী শরণাপত্তির তৃতীয়াঙ্গ । অর্জনকে কৃষ্ণ বলিয়াছেন,-
কৌন্তেয় প্রতিজানীহি ন মে ভক্তঃ প্ৰণশ্যতি ।
( গীঃ ৯|৩১) হে কৌন্তেয়, তুমি আমার এই প্ৰতিজ্ঞ সকলকে (নিজে প্ৰতিজ্ঞা করিয়া ) জানাও যে, আমার ভক্তের কখনও নাশ হইবে না। কৰ্ম্মী ও জ্ঞানিগণ আপন-ধৰ্ম্ম-বলে আপনাকে রক্ষা করিবে ; কিন্তু আমার ভক্তের পদস্থলিত হইলেও আমি তাহার রক্ষাকৰ্ত্ত । শরণাগত লোক এই কথায় দৃঢ় বিশ্বাস করেন ।
“শ্ৰীকৃষ্ণই আমার একমাত্র পালয়িতা”—এইরূপ বুদ্ধি শরণাগতির চতুর্থ অঙ্গ। “অন্য মনুষ্য আমাকে পালন করেন বা আমি অর্জন করিয়া আপনাকে পালন করি”—এই বুদ্ধি অতিশয় নিকৃষ্ট। কৃষ্ণ অনুকূল না হইলে কেহ আমাকে পালন করিতে এবং আমিও স্বয়ং অর্জন করিতে পারিব না। অতএব কৃষ্ণ ব্যতীত আমার আর কেহ পালনকৰ্ত্তা নাই।”

